
Thema: Blwyddyn Ysgol Newydd
Dysgu y ffordd orau i fyw
Mae croeso i chi addasu’r gwasanaeth ar gyfer eich ardal/plant.
· Croeso’n ôl i Ysgol...... ar ôl gwyliau’r Haf.

· Mae’r Haf wedi bod yn wahanol i ni i gyd. Mae rhai ohonon ni wedi bod dramor ar wyliau.  Ble fuoch chi?
· Mae rhai ohonon ni wedi aros yn y wlad yma ac wedi teithio o le i le.

· Mae rhai ohonon ni wedi bod adre yn mwynhau yn yr ardd neu’n gwylio’r teledu.

· Mae rhai ohonon ni wedi bod yn brysur iawn yn (.....beth bynnag sy’n addas)

· Nawr rydyn ni’n nôl yn yr ysgol ac mae’n rhaid meddwl am y flwyddyn sydd o’n blaenau.

· Mae yna adnod yn y Beibl, yn llyfr y Diarhebion sy’n dweud, Dysga i blentyn y ffordd orau i fyw; a fydd e ddim yn troi cefn arni pan fydd e'n hŷn. (Diarhebion 22:6)
· Yma yn yr ysgol rydyn ni’n dysgu llawer o bethau. Yn ystod y flwyddyn nesaf falle y byddwn ni’n dysgu mwy am Gymru, neu am Fecsico! Mwy am y Tuduriaid neu am yr Ail Ryfel Byd. Falle y byddwn ni’n dysgu mwy am gerddoriaeth neu am wyddoniaeth.
· Mae’n bwysig iawn ein bod ddim yn gwastraffu ein hamser yn yr ysgol. Mae’n bwysig fod yr ymennydd yn ‘switched on’ (gwneud arwydd  switsio’r ymennydd ymlaen).
· Wrth ddysgu mwy am y byd o’n cwmpas, am wahanol bobl ac am wahanol wledydd mi fyddwn ni’n dysgu mwy am sut i fyw ein bywydau ein hunain. 
· Rydyn ni’n gwybod yn barod fod rhai pethau yn ddrwg:-
· Ddylen ni byth hitio (taro/bwrw) neb arall

· Ddylen ni byth ddweud geiriau cas am eraill

· Ddylen ni byth ddweud celwydd am bobl eraill.

· Ddylen ni byth wneud bywyd yn anodd i bobl eraill.

Os ydyn ni’n gwneud rhywbeth o’i le mae’n bwysig ein bod ni’n dweud, ‘Sori’, yn gyflym iawn.

· Yn ystod y flwyddyn yn yr ysgol mi fyddwn yn dysgu llawer o bethau newydd, ac fe fydd llawer o’r wybodaeth newydd yn aros hefo ni am weddill ein bywydau. 
· Mae’r Beibl yn dweud fod Iesu wrth ei fodd yn gweld plant ifanc yn dod ato, a roedd o’n hapus iawn i’w bendithio nhw. Mae plant yn bwysig iawn yn llygaid Duw.

·  Yn y Beibl mae hanes bachgen ifanc o’r enw Timotheus. Roedd Timotheus yn caru Iesu ac er gwaethaf pob perygl, ar ôl iddo dyfu i fyny fe deithiodd o le i le yn dweud wrth bobl am gariad Iesu. Pwy oedd wedi dweud wrth Timotheus am gariad Iesu?

· Mae’r Beibl yn dweud fod ganddo nain/fam-gu o’r enw Lois a mam o’r enw Eunice ac mai’r ddwy yna a ddysgodd i Timotheus am gariad Duw pan oedd o’n fabi ac yn blentyn ifanc iawn. Ar ôl iddo dyfu wnaeth o byth anghofio y gwersi a ddysgodd yn blentyn bach. 
Dyma’r adnod o lyfr y Diarhebion eto, Dysga i blentyn y ffordd orau i fyw; a fydd e ddim yn troi cefn arni pan fydd e'n hŷn. (Diarhebion 22:6)
· Yn yr ysgol hon mae ganddon ni i gyd gyfle newydd eleni i ddysgu am lawer o wahanol bethau, ac mae ganddon ni gyfle i ddysgu am y ffordd orau i fyw, sef dilyn Iesu.

· Gweddïwn: 
Ein Tad, diolch i ti am rieni da sy’n rhoi bwyd a diod i ni. Diolch am athrawon yr ysgol sy’n barod i’n dysgu ni. Diolch am ein ffrindiau sy’n gwmni inni bob dydd. Diolch am roi ymennydd chwim i ni sy’n gallu datrys problemau a chofio gwybodaeth. Helpa ni i ddefnyddio ein doniau yn ddoeth a dysgu am y ffordd orau i fyw. Amen.

